
TEXNIKAVIY FANLARNI 
O‘QITISH JARAYONINI 
TASHKIL QILISH

Niyazova Bibiniso Boltayevna
Qarshi davlat texnika universiteti assistenti

Annotatsiya: Ushbu maqolada ta’lim maqsadi va o‘quv jarayonlarining o‘zaro uyg‘unligi hamda o‘quv jarayonida erishi
lishi mumkin bo‘lgan maqsadlarning aniq va tizimli belgilanishi zarurligi tahlil qilingan. Shuningdek, o‘qitish texnologiya
sining mazmuni, pedagogning individual o‘qitish uslublari, texnikaviy fanlarni o‘qitish jarayonini samarali tashkil etishning 
pedagogik asoslari hamda zamonaviy ta’lim texnologiyalaridan foydalanishning ahamiyati yoritilgan. O‘qitish texnologi-
yasi pedagogning kasbiy mahorati, metodik yondashuvlari va shaxsiy tajribasi asosida shakllanadigan uzluksiz rivojlanib 
boruvchi jarayon sifatida tavsiflanadi.

Kalit so‘zlar: ta’lim, texnikaviy fanlar, o‘qitish texnologiyasi, ta’lim maqsadi, konstruktiv yondashuv, tashkiliy faoliyat, ped-
agogik texnologiyalar, texnik ta’lim, kasbiy kompetensiya, qiziqish.
Abstract: This article analyzes the alignment between educational objectives and the teaching-learning process, empha-
sizing that learning outcomes should be clearly defined, systematic, and achievable. The study also examines the 
essence of teaching technology, the role of teachers’ individual instructional approaches, the pedagogical foundations 
for organizing the teaching process of technical disciplines, and the significance of applying modern educational tech-
nologies. Teaching technology is characterized as a continuously developing process shaped by teachers’ professional 
competence, methodological approaches, and pedagogical experience.

Key words: education, technical disciplines, teaching technology, educational objectives, constructive approach, organi-
zational activities, pedagogical technologies, technical education, professional competence, motivation.
Аннотация: В данной статье проанализирована взаимосвязь целей образования и учебного процесса, а также 
обоснована необходимость чёткого, системного и достижимого определения образовательных целей. Рассмо-
трены сущность технологии обучения, роль индивидуального педагогического стиля преподавателя, педаго-
гические основы организации преподавания технических дисциплин и значение использования современных 
образовательных технологий. Технология обучения рассматривается как непрерывно развивающийся процесс, 
основанный на профессиональном мастерстве, методических подходах и педагогическом опыте преподавателя.

Ключевые слова: образование, технические дисциплины, технология обучения, цели образования, конструк-
тивный подход, организационная деятельность, педагогические технологии, техническое образование, профес-
сиональная компетентность, мотивация.

KIRISH
Zamonaviy ta’lim tizimida texnikaviy fanlarni o‘qitish yuqori malakali muhandis, texnolog va texnik muta

xassislarni tayyorlashning muhim omili hisoblanadi. Texnikaviy fanlarni o‘qitish jarayonini samarali tashkil etish 
talabalarda nazariy bilimlarni shakllantirish bilan bir qatorda amaliy ko‘nikmalarni rivojlantirish, mustaqil fikrlash 
hamda innovatsion yechimlar qabul qilish qobiliyatlarini shakllantirishga xizmat qiladi. Ta’lim maqsadi deganda 
o‘quvchilarda tanlangan mutaxassislik bo‘yicha, xususan, qishloq xo‘jaligini mexanizatsiyalashtirishga oid 
maxsus tushunchalarni shakllantirish, qonun va qoidalarni o‘rgatish tushuniladi.

•	 Texnika va texnologiya asoslarini o‘rgatish;

•	 muhandislik tafakkurini shakllantirish;

•	 amaliy ko‘nikmalarni rivojlantirish;

•	 texnik muammolarni tahlil qilish va hal etish qobiliyatini shakllantirish;

•	 raqamli texnologiyalardan foydalanish ko‘nikmalarini rivojlantirish.

Texnikaviy fanlarni o‘qitish quyidagi didaktik tamoyillarga asoslanadi:

1.	 Ilmiylik tamoyili – o‘quv materiallari zamonaviy fan va texnika yutuqlariga asoslangan bo‘lishi lozim.

2.	 Tizimlilik va izchillik – mavzular oddiydan murakkabga qarab izchil ketma-ketlikda bayon qilinadi.

3.	 Nazariya va amaliyot birligi – nazariy bilimlar laboratoriya ishlari, amaliy mashg‘ulotlar va ishlab chiqarish 
amaliyoti bilan mustahkamlanadi.

4.	 Faollik va mustaqillik – talabalarning mustaqil ta’lim olishi va ijodiy faoliyati qo‘llab-quvvatlanadi.

5.	 Ko‘rgazmalilik – maketlar, modellar, multimedia vositalari va zamonaviy dasturlardan foydalaniladi.

Texnikaviy fanlarni o‘qitishning asosiy shakllari ma’ruza mashg‘ulotlari, amaliy mashg‘ulotlar, laboratoriya 
ishlari, mustaqil ta’lim hamda ishlab chiqarish amaliyotidan iborat. Ma’ruza mashg‘ulotlari talabalarga nazariy 
bilimlarni yetkazishning asosiy shakli hisoblanadi. 

Amaliy mashg‘ulotlarda talabalar nazariy bilimlarini amaliy misollar orqali mustahkamlaydilar. Laboratoriya 
mashg‘ulotlarida turli qurilmalar va jihozlar yordamida tajribalar o‘tkaziladi. Mustaqil ta’lim jarayonida talabalar 
adabiyotlar bilan ishlaydi, hisob-kitob ishlarini bajaradi va loyihalar tayyorlaydi. Ishlab chiqarish amaliyoti davo-
mida esa talabalar haqiqiy ishlab chiqarish sharoitida kasbiy tajriba orttiradilar.

Texnikaviy fanlarni o‘qitishda quyidagi metodlar qo‘llaniladi:

•	 tushuntirish va hikoya qilish;

•	 suhbat va munozara;

•	 muammoli ta’lim;

•	 keys-metod;

•	 loyiha usuli;

•	 interfaol usullar;

•	 raqamli ta’lim texnologiyalari.

Samarali o‘qitishni ta’minlash uchun quyidagi zamonaviy pedagogik texnologiyalardan foydalanish 
maqsadga muvofiq:

•	 multimedia taqdimotlari;

•	 virtual laboratoriyalar;

•	 elektron ta’lim platformalari;

•	 masofaviy ta’lim texnologiyalari;

•	 CAD/CAM dasturlari;

•	 simulyatorlar va trenajyorlar.

Texnikaviy fanlar quyidagi bilim berish guruhlariga bo‘linadi:

•	 ko‘rsatmali-texnologik;

•	 texnik-konstruktiv;

•	 tashkiliy-texnikaviy.

Mazkur bilim berish guruhlarining maqsadi quyidagilardan iborat: Ko‘rsatmali-texnologik ta’lim jarayonida 
o‘quvchilarga muayyan texnikaviy fan bo‘yicha texnologiyalar, mehnat turlari va bajariladigan ishlar mazmuni 
o‘rgatiladi. Texnik-konstruktiv ta’limda texnikaning konstruksiyasi, tuzilishi, tarkibiy qismlari hamda texnika 
xavfsizligi masalalari o‘rganiladi. Tashkiliy-texnikaviy ta’limda ishlab chiqarishni tashkil etish, ish unumdorligini 
oshirish, materiallar va ish qurollaridan oqilona foydalanish masalalari yoritiladi.

Talabalarda texnikaga qiziqish va havas uyg‘otish uchun o‘quv jarayonini to‘g‘ri tashkil etish lozim. Agar 
ta’lim-tarbiya jarayonida berilayotgan ta’lim o‘quvchi uchun shaxsiy ahamiyat kasb etsagina, unda ta’limga 
nisbatan qiziqish uyg‘onadi va ta’lim maqsadi shaxsning ehtiyojiga aylanadi. O‘quvchilarda bilim olishga inti
lishni uyg‘otish o‘qituvchining asosiy vazifalaridan biridir. O‘quvchilarda qiziqish uyg‘onganining muhim belgila
ridan biri ularning berilgan topshiriqlarni qiziqish bilan bajarishi va ularni to‘liq bajarishga intilishidir.

Ta’lim olish maqsadi aniq belgilanmagan bo‘lsa, o‘quvchilarda bilim olishga qiziqish susayadi. Natijada 
o‘quvchilar o‘qishni xohlamaydi, degan noto‘g‘ri xulosa yuzaga keladi. Bundan tashqari, o‘quvchilarda bilim 

olishga qiziqish uyg‘otish uchun o‘qitishning ilg‘or pedagogik texnologiyalaridan foydalanish zarur. Bunda, 
avvalo, o‘quvchilarni dars jarayoniga faol jalb etishga imkon beradigan pedagogik texnologiyalardan unumli 
foydalanish o‘qituvchining asosiy vazifalaridan biri hisoblanadi. Ammo ayrim hollarda “o‘qitish texnologiyasi” va 
“o‘qitishda texnologiya” tushunchalari o‘zaro farqlanmaydi. O‘qitish texnologiyasi deganda o‘qituvchiga ma’lum 
bo‘lgan hamda uning shaxsiy pedagogik uslublari asosida ta’lim berish tizimi tushuniladi. Har bir pedagogda 
o‘zi o‘qitayotgan fan va mutaxassislik xususiyatlariga mos o‘qitish uslublari shakllanadi. Bu jarayon vaqt o‘tishi 
bilan takomillashib boradi. O‘qitishda texnologiya deganda esa o‘qitish jarayonida texnik vositalar, ko‘rgazmali 
materiallar va axborot texnologiyalaridan foydalanish tushuniladi.

O‘qitish texnologiyasi har bir darsni rejalashtirishdan boshlab yakuniy natijalarni baholashgacha bo‘lgan 
barcha bosqichlarni qamrab oladi. Bu jarayonni  bilim berish – tushunish – qo‘llash – tahlil va sintez qilish 
– baholash  ketma-ketligi sifatida tushunish lozim. Aniq maqsadga erishish uchun ta’lim jarayonida o‘qitish 
texnologiyasi va o‘qitishda texnologiyadan uyg‘un holda foydalanish maqsadga muvofiq. Mutaxassislik fanla-
rini o‘qitish ikki asosiy tarkibiy qismdan – texnika va texnologiyadan iborat. Texnika – tuzilishi, vazifasi, ishlash 
jarayoni, texnik ko‘rsatkichlari va texnika xavfsizligini o‘z ichiga oladi.

Texnologiya – ishni tashkil etuvchi obyekt, undan foydalanish rejimi va bosqichlari, obyektni tashkil etuvchi 
elementlarning ish sifati hamda jarayonni baholashni qamrab oladi. Agar ushbu ikki tarkibiy qism dars jara
yonida o‘zaro uyg‘un holda olib borilsa, o‘quvchilarning o‘zlashtirish va tushunish darajasi ortadi. Talabalarni 
bilimlarni o‘zlashtirish darajasiga ko‘ra shartli ravishda uch toifaga ajratish mumkin:

•	 bilimni o‘zlashtirishi qiyin bo‘lgan talabalar;

•	 talabalarning 5-7 foizini tashkil etuvchi bilimni tez o‘zlashtiradigan talabalar;

•	 talabalarning 90-92 foizini tashkil etuvchi o‘rtacha darajada o‘zlashtiradigan talabalar.

Talabalarning texnikaviy va mutaxassislik bilimlarini shakllantirish, rivojlantirish hamda o‘zlashtirish dara-
jasini yaxshilash uchun quyidagi talablar bajarilishi lozim, deb hisoblaymiz:

•	 o‘qitish metodi o‘quv materialiga mos bo‘lishi;

•	 o‘qitish metodi o‘quvchilarda motivatsiyani shakllantirishi hamda mustaqil ishlashga imkon yaratishi;

•	 o‘qitish metodi ilg‘or pedagogik texnologiyalardan foydalangan holda amalga oshirilishi;

•	 o‘qitish metodi o‘quvchilarning yoshi va bilim darajasiga mos ravishda tanlanishi.

MAVZUGA OID ADABIYOTLAR SHARHI
Texnikaviy fanlarni o‘qitish jarayonini samarali tashkil etish zamonaviy oliy ta’lim tizimining eng dolzarb 

masalalaridan biri hisoblanadi. Fan va texnika taraqqiyoti, ishlab chiqarish texnologiyalarining uzluksiz yangi-
lanib borishi hamda raqamli iqtisodiyot sharoitida muhandis kadrlarga qo‘yilayotgan talablarning ortishi texnik 
ta’lim mazmunini takomillashtirishni, o‘qitish metodlari va vositalarini zamonaviy pedagogik hamda axborot-
kommunikatsiya texnologiyalari asosida qayta ko‘rib chiqishni taqozo etmoqda. Pedagogika fanida texnik 
ta’limni tashkil etish masalalari ko‘plab xorijiy va mahalliy olimlar tomonidan tadqiq qilingan.

Xususan, J. Dewey, L. Vygotskiy, J. Bruner, D. Kolb, B. Bloom, R. Gagné kabi olimlar ta’lim jarayonini tashkil 
etishning nazariy-metodologik asoslarini ishlab chiqqanlar. Ularning ilmiy qarashlarida bilimlarni faol egallash, 
tajribaga asoslangan o‘qitish, muammoli vaziyatlarni hal qilish, kompetensiyalarni bosqichma-bosqich rivojlan
tirish hamda o‘quvchining mustaqil faoliyatini qo‘llab-quvvatlash masalalari keng yoritilgan. Mazkur yondashuv
lar texnik fanlarni o‘qitishda amaliy mashg‘ulotlar, laboratoriya ishlari va loyiha faoliyatini samarali tashkil etish 
uchun muhim nazariy asos bo‘lib xizmat qiladi.

So‘nggi yillarda muhandislik ta’limini rivojlantirish bo‘yicha olib borilgan tadqiqotlarda kompetensiyaviy 
yondashuv alohida o‘rin egallamoqda. Ushbu yondashuvga ko‘ra, ta’lim jarayonining asosiy maqsadi tala-
balarda nazariy bilimlarni shakllantirish bilan bir qatorda ularni real ishlab chiqarish sharoitida qo‘llashga 
xizmat qiluvchi kasbiy kompetensiyalarni rivojlantirishdan iborat. Shu nuqtai nazardan, texnik fanlarni o‘qitish 
jarayonida muammoli ta’lim (Problem-Based Learning), loyihaviy ta’lim (Project-Based Learning), tadqiqotga 
yo‘naltirilgan o‘qitish (Inquiry-Based Learning) va CDIO (Conceive–Design–Implement–Operate) modeli keng 
qo‘llanilmoqda.

Muhandislik ta’limiga oid ilmiy tadqiqotlarda texnik fanlarni ishlab chiqarish bilan integratsiyalash masala-
siga ham alohida e’tibor qaratilgan. Ko‘plab olimlarning fikriga ko‘ra, nazariya va amaliyotning uzviy bog‘liqligini 
ta’minlash bitiruvchilarning kasbiy tayyorgarligini sezilarli darajada oshiradi. Shu sababli laboratoriya mashg‘ulot-
lari, amaliy topshiriqlar, kurs loyihalari, ishlab chiqarish amaliyoti va startap loyihalarini o‘quv jarayoniga inte-
gratsiya qilish texnik fanlarni o‘qitishning muhim komponenti hisoblanadi.

Raqamli transformatsiya sharoitida texnik fanlarni o‘qitish metodikasida sezilarli o‘zgarishlar kuzatilmoqda. 
Elektron ta’lim platformalari, virtual laboratoriyalar, masofaviy ta’lim texnologiyalari, bulutli servislar, sun’iy intel-
lekt tizimlari va raqamli modellashtirish vositalari o‘quv jarayonining ajralmas qismiga aylanmoqda. Xususan, 
Moodle, Google Classroom, Microsoft Teams, Autodesk, SolidWorks, AutoCAD, MATLAB, ANSYS va boshqa 
dasturiy vositalardan foydalanish talabalarning mustaqil ta’lim olish imkoniyatlarini kengaytirib, murakkab texnik 
jarayonlarni vizual modellashtirish va tahlil qilishni osonlashtirmoqda.

Ilmiy manbalarda texnik fanlarni o‘qitishda interfaol metodlardan foydalanish samaradorligi ham keng yorit-
ilgan. “Aqliy hujum”, “Keys-stadi”, “Klaster”, “Baliq skeleti”, “Konseptual xarita”, “SWOT tahlil”, “Debat”, “Flipped 
Classroom” va “Blended Learning” kabi metodlar talabalarning tanqidiy va muhandislik tafakkurini rivojlantirish, 
muloqot kompetensiyasini shakllantirish hamda muammolarni mustaqil hal etish ko‘nikmalarini rivojlantirishda 
muhim pedagogik vosita sifatida e’tirof etiladi.

O‘zbekiston Respublikasida oliy ta’lim tizimini rivojlantirishga oid davlat dasturlarida ham texnik ta’limni 
modernizatsiya qilish, raqamli ta’lim muhitini yaratish, dual ta’limni rivojlantirish hamda ishlab chiqarish 
bilan integratsiyani kuchaytirish ustuvor vazifalar sifatida belgilangan. Shu asosda texnik fanlarni o‘qitishda 
zamonaviy pedagogik texnologiyalarni joriy etish, o‘quv dasturlarini xalqaro standartlarga moslashtirish, kredit-
modul tizimini takomillashtirish va kompetensiyaga asoslangan ta’limni rivojlantirish bo‘yicha qator ilmiy-amaliy 
ishlar amalga oshirilmoqda.

TADQIQOT METODOLOGIYASI
Mazkur tadqiqot texnikaviy fanlarni o‘qitish jarayonini samarali tashkil etishning pedagogik asoslarini 

aniqlash hamda zamonaviy ta’lim texnologiyalarini o‘quv jarayoniga integratsiyalash imkoniyatlarini baholashga 
qaratilgan. Tadqiqot metodologiyasi tizimli, kompetensiyaviy, faoliyatga yo‘naltirilgan, integrativ va raqamli 
ta’lim yondashuvlari asosida ishlab chiqildi. Tadqiqotning nazariy asosini texnik ta’lim, muhandislik pedagogi-
kasi, kompetensiyaviy ta’lim, konstruktivizm, faol o‘qitish va raqamli ta’lim texnologiyalariga oid mahalliy hamda 
xorijiy ilmiy manbalar tashkil etdi. Xususan, texnik fanlarni o‘qitishda nazariya va amaliyot uyg‘unligini ta’minlash, 
talabalarning mustaqil ta’lim faoliyatini rivojlantirish, ishlab chiqarish bilan integratsiyani kuchaytirish hamda 
zamonaviy axborot-kommunikatsiya texnologiyalaridan foydalanish bo‘yicha ilmiy qarashlar metodologik asos 
sifatida qabul qilindi. Tadqiqot davomida tahlil va sintez, qiyosiy tahlil, tizimli tahlil, pedagogik kuzatish, ilmiy 
adabiyotlarni o‘rganish, normativ-huquqiy hujjatlar tahlili hamda pedagogik modellashtirish metodlaridan foyda-
lanildi. Shuningdek, texnik fanlarni o‘qitish jarayonida qo‘llanilayotgan zamonaviy pedagogik texnologiyalar, 
raqamli ta’lim platformalari, virtual laboratoriyalar, simulyatsion dasturlar va kompyuter yordamida loyihalash 
tizimlarining didaktik imkoniyatlari tahlil qilindi.

Texnik fanlarni o‘qitish samaradorligini oshirish maqsadida o‘quv jarayonining maqsad, mazmun, metod, 
shakl, vosita va baholash komponentlari o‘zaro uzviy bog‘liq yagona pedagogik tizim sifatida ko‘rib chiqildi. 
Mazkur tizimda muammoli ta’lim, loyiha asosida o‘qitish (Project-Based Learning), tadqiqotga yo‘naltirilgan 
ta’lim (Inquiry-Based Learning), CDIO (Conceive–Design–Implement–Operate) modeli hamda interfaol 
metodlarning o‘zaro integratsiyalashuvi asosiy metodik yondashuv sifatida belgilandi. Shuningdek, tadqiqotda 
texnik fanlarni o‘qitishda Moodle, Google Classroom, Microsoft Teams, AutoCAD, SolidWorks, MATLAB, 
ANSYS va boshqa raqamli platformalar hamda muhandislik dasturlarining o‘quv jarayonidagi o‘rni baholandi. 
Ularning talabalarning kasbiy kompetensiyalari, muhandislik tafakkuri, texnik tahlil qilish, loyihalash va mustaqil 
qaror qabul qilish ko‘nikmalarini rivojlantirishga ta’siri metodik nuqtai nazardan tahlil qilindi. Mazkur metodologik 
yondashuv texnik fanlarni o‘qitish jarayonini zamonaviy pedagogik va raqamli texnologiyalar asosida tashkil 
etishning samarali modelini ishlab chiqish hamda uning didaktik imkoniyatlarini ilmiy jihatdan asoslash imkonini 
berdi.

TAHLIL VA NATIJALAR
Tadqiqot natijalari texnikaviy fanlarni o‘qitish jarayonini zamonaviy pedagogik va raqamli texnologiyalar 

asosida tashkil etish ta’lim samaradorligini sezilarli darajada oshirishini ko‘rsatdi. Tahlillar natijasida texnik fanlarni 
o‘qitishda nazariya va amaliyot uyg‘unligini ta’minlash, interfaol metodlardan foydalanish hamda raqamli ta’lim 
vositalarini o‘quv jarayoniga integratsiyalash talabalarning kasbiy kompetensiyalarini rivojlantirishda muhim 
omil ekanligi aniqlandi. Aniqlanishicha, loyiha asosida o‘qitish, muammoli ta’lim va amaliy topshiriqlarga yo‘nal-
tirilgan mashg‘ulotlar talabalarning muhandislik tafakkurini, mantiqiy fikrlashini, texnik muammolarni tahlil qilish 
va ularning yechimlarini ishlab chiqish kompetensiyalarini rivojlantirishga xizmat qiladi. Ayniqsa, laboratoriya 
mashg‘ulotlarini virtual laboratoriyalar, simulyatsion platformalar va kompyuter modellashtirish vositalari bilan 
uyg‘unlashtirish murakkab texnologik jarayonlarni xavfsiz, iqtisodiy va samarali o‘rganish imkonini yaratadi.

Tahlillar shuni ko‘rsatdiki, AutoCAD, SolidWorks, MATLAB, ANSYS kabi muhandislik dasturlaridan foyda-
lanish talabalarning fazoviy tafakkurini, texnik chizmalarni o‘qish va yaratish, konstruktiv fikrlash hamda 
muhandislik hisob-kitoblarini bajarish kompetensiyalarini rivojlantirishga ijobiy ta’sir ko‘rsatadi. Elektron ta’lim 
platformalari va masofaviy ta’lim texnologiyalaridan foydalanish esa talabalarning mustaqil ta’lim olish faolligini 
oshirib, o‘quv materiallarini o‘zlashtirishning individuallashtirilishini ta’minlaydi.

Shuningdek, o‘qitish jarayoniga zamonaviy baholash mexanizmlarini joriy etish, jumladan, elektron testlar, 
loyiha ishlari, amaliy topshiriqlar, portfoliolar va formatif baholash usullaridan foydalanish talabalarning bilim, 
ko‘nikma va kompetensiyalarini kompleks baholash imkonini beradi. Bu esa ta’lim natijalarining xolisligi va 
ishonchliligini oshiradi. Olib borilgan tahlillar asosida texnikaviy fanlarni o‘qitish samaradorligini oshirish uchun 
quyidagi pedagogik shartlar muhim ekanligi aniqlandi: o‘quv jarayonini raqamlashtirish, nazariya va amaliyot 
integratsiyasini kuchaytirish, zamonaviy muhandislik dasturlaridan foydalanish, interfaol metodlarni keng 
qo‘llash, ishlab chiqarish korxonalari bilan hamkorlikni rivojlantirish hamda kompetensiyaga asoslangan ta’lim 
modelini izchil joriy etish.

Umuman olganda, tadqiqot natijalari texnikaviy fanlarni o‘qitish jarayonini zamonaviy pedagogik va 
axborot-kommunikatsiya texnologiyalari asosida tashkil etish talabalarning kasbiy tayyorgarligini oshirish, 
amaliy kompetensiyalarini rivojlantirish va zamonaviy ishlab chiqarish talablariga mos raqobatbardosh muta
xassislarni tayyorlashning muhim omili ekanligini tasdiqladi.

XULOSA
Xulosa qilib aytganda, texnikaviy fanlarni o‘qitish jarayonini samarali tashkil etish zamonaviy oliy ta’lim 

tizimining ustuvor vazifalaridan biri hisoblanadi. Fan va texnologiyalarning jadal rivojlanishi, ishlab chiqa-
rish jarayonlarining raqamlashtirilishi hamda mehnat bozorida malakali muhandis kadrlarga bo‘lgan ehtiyoj
ning ortishi texnik ta’lim mazmuni va metodikasini takomillashtirishni taqozo etmoqda. Shu nuqtai nazardan, 
texnikaviy fanlarni o‘qitishda nazariya va amaliyot uyg‘unligini ta’minlash, zamonaviy pedagogik texnologi-
yalarni qo‘llash hamda raqamli ta’lim muhitini shakllantirish muhim ahamiyat kasb etadi.

Tadqiqot natijalari texnikaviy fanlarni o‘qitish samaradorligini oshirishda kompetensiyaga asoslangan 
yondashuv, muammoli ta’lim, loyiha asosida o‘qitish, interfaol metodlar va axborot-kommunikatsiya texnologi-
yalaridan kompleks foydalanish talabalarning kasbiy tayyorgarligi sifatini sezilarli darajada oshirishini ko‘rsatdi. 
Xususan, virtual laboratoriyalar, elektron ta’lim platformalari, simulyatsion dasturlar hamda CAD/CAM tizimlarini 
o‘quv jarayoniga integratsiyalash talabalarning texnik tafakkurini, muhandislik kompetensiyalarini va mustaqil 
ishlash ko‘nikmalarini rivojlantirishga xizmat qiladi. 

Shuningdek, texnikaviy fanlarni o‘qitish jarayonida ishlab chiqarish korxonalari bilan hamkorlikni rivoj
lantirish, amaliy mashg‘ulotlar ulushini oshirish, zamonaviy baholash mexanizmlarini joriy etish hamda indi-
vidual ta’lim trayektoriyalarini qo‘llash ta’lim sifatini yanada yuksaltirish imkonini beradi. Mazkur yondashuvlar 
talabalarning nazariy bilimlarini amaliy faoliyat bilan uyg‘unlashtirish, muammolarni tahlil qilish va samarali 
yechimlar ishlab chiqish kompetensiyalarini shakllantirishda muhim omil hisoblanadi.

Tadqiqot asosida texnikaviy fanlarni o‘qitish jarayonini takomillashtirish bo‘yicha ishlab chiqilgan metodik 
yondashuvlar oliy ta’lim muassasalarida o‘quv jarayonini samarali tashkil etishga, zamonaviy muhandislik 
ta’limi talablariga mos o‘quv muhitini yaratishga hamda talabalarning kasbiy kompetensiyalarini izchil rivojlan-
tirishga xizmat qiladi. Mazkur metodik tavsiyalarni amaliyotga joriy etish texnik ta’lim sifatini oshirish, bitiruv
chilarning mehnat bozoridagi raqobatbardoshligini kuchaytirish va ishlab chiqarish ehtiyojlariga mos, yuqori 
malakali mutaxassislarni tayyorlash uchun zarur ilmiy-metodik asos bo‘lib xizmat qiladi.

qo‘llanma. – Toshkent: TKTI, 2020. – 120 bet.
2.	 Azizov U. Kredit-modul tizimi va uning o‘ziga xos xususiyatlari. – http://uzbekistonovozi.uz/uz/articles/index.php?EC-

TION_ID=161&ELEMENT (manbaga 24.09.2020 da murojaat etilgan).
3.	 Maxmonov U. A.  Kredit-modul tizimida talabalarning mustaqil ishlarini tashkil etish va nazorat qilish texnologi-

yasi. “Zamonaviy ta’limda pedagogika va psixologiya fanlari” nomli elektron jurnal. № 1, 2021.
4.	 Avliyakulov N. X., Musayeva N. N. Pedagogik texnologiya. Oliy o‘quv yurtlari uchun darslik. – Toshkent: Cho‘lpon 

NMIU, 2012. – 208 b.
5.	 Is’hoqova Z. Mustaqil ish qanday yoziladi: “Falsafa” fani bo‘yicha mustaqil ta’lim uchun o‘quv-uslubiy qo‘llanma. – 

Toshkent: “Yangi nashr”, 2.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00



AKTABGACHA VA
AKTAB TA’LIMI

AKTABGACHA VA
AKTAB TA’LIMI

515

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, iyul, 7(2)-son

2026. №7(2)

Mas’ul muharrir: Ramzidin Ashurov
Ingliz tili muharriri: Murod Xoliyorov
Musahhih: Alibek Zokirov
Sahifalovchi va dizayner: Iskandar Islomov

 © Materiallar ko‘chirib bosilganda “Maktabgacha va maktab ta’limi” jurnali manba sifatida 
ko‘rsatilishi shart. Jurnalda bosilgan material va reklamalardagi dalillarning aniqligiga mualliflar 

ma’sul. Tahririyat fikri har vaqt ham mualliflar fikriga mos kelamasligi mumkin. Tahririyatga 
yuborilgan materiallar qaytarilmaydi.

Manzilimiz: Toshkent shahar, Yunusobod tumani
19-mavze, 17-uy. 

“Maktabgacha va maktab ta’limi” jurnali 26.09.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№C–5669363 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: № 136361.


